Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆ ԿՈՂՄԻՑ
2010 ԹՎԱԿԱՆԻ ԳԵՐԱԿԱ ԽՆԴԻՐՆԵՐԻ ԵՎ ՄԻՋՈՑԱՌՈՒՄՆԵՐԻ
ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ
	ՄԻՋՈՑԱՌՈՒՄՆԵՐԻ  ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ  ՎԵՐԱԲԵՐՅԱԼ


	Ծրագրի կետը
	Միջոցառումների անվանումները
	Միջոցառումների կատարման արդյունքները

	1
	3
	4

	<Մեկ ազգ, մեկ մշակույթ> համահայկական մշակութային փառատոնի ծրագիրը և ծրագրի իրականացման միջոցառումների ցանկը հաստատելու մասին՚ ՀՀ կառավարության որոշման նախագծի ներկայացում ՀՀ կառավարություն:

Պայմանագրի կնքում <Մեկ ազգ, մեկ մշակույթ> հիմնադրամի հետ: 
	 ՀՀ կառավարության 2010թ. մարտի 4-ի N215-Ա որոշում
2010թ. հուլիսի 22-ին <Հայաստանի Հանրապետության կառավարության 2010 թվականի մարտի 4-ի N 215-Ա որոշման մեջ փոփոխություններ կատարելու մասին> N 901-Ա ՀՀ կառավարության որոշումը
<Մեկ ազգ, մեկ մշակույթ> հիմնադրամի հետ 2010թ ապրիլի 1-ին պայմանագրի կնքում

	  <Սփյուռքի երիտասարդության Հայաստան պարբերական այցելությունների` <Արի տուն՚ 2010 թվականի ծրագիրը հաստատելու մասին> ՀՀ կառավարության որոշման նախագծի ներկայացում ՀՀ կառա​վարություն:
	ՀՀ կառավարության 2010թ. մարտի 11-ի N9 արձանա·րային որոշումը

	  <Համահայկական  մասնագիտական  համաժողովների կազմակերպման  և անցկացման մասին> ՀՀ կառավարության որոշման նախագծի ներկայացում ՀՀ կառա​վարություն:
	ՀՀ կառավարության 2010թ. ապրիլի 8-ի 382-Ն որոշումը

	<Հայ բարերարների պատվո ճեմուղի հիմնադրելու մասին> ՀՀ կառավարության որոշման նախագիծը ՀՀ կառավարություն ներկայացնելը
	ՀՀ կառավարության օգոստոսի 12-ին ընդունվել է 2010թ. Պետական բյուջեում    վերաբաշխում կատարելու, ՀՀ կառավարության 2009 թվականի դեկտեմբերի 1522-Ն որոշման մեջ փոփոխություններ կատարելու <Հայ բարերարների ճեմուղի հիմնադրում> ծրագիրը հաստատելու մասին> N 1013-Ն որոշումը 

	
	ՀՀ սփյուռքի նախարարության գործառույթների հստակեցում, համապատասխան փոփոխությունների կատարում նախարարության կանոնադրության մեջ և 2010թ. Պետական բյուջեում    վերաբաշխում կատարելու, Հայաստանի Հանրապետության կառավարության 2009 թվականի դեկտեմբերի 1522-Ն որոշման մեջ փոփոխություններ կատարելու և Հայաստանի Հանրապետության սփյուռքի նախարարության ենթակայության <Հայրենիք-սփյուռք կենտրոն> պետական ոչ առևտրային կազմակերպություն ստեղծելու մասին ՀՀ կառավարության որոշման նախագծի ներկայացում ՀՀ կառավարություն: ՀՀ սփյուռքի նախարարության ենթակայության <Հայրենիք-սփյուռք կենտրոն> պետական ոչ առևտրային կազմակերպության ստեղծում:
	 Հայաստանի Հանրապետության սփյուռքի նախարարության ենթակայության <Հայրենիք-սփյուռք կենտրոն> պետական ոչ առևտրային կազմակերպություն ստեղծելու մասին ՀՀ կառավարության N 732-Ն որոշումը
  Փառատոնի ծրագրի իրականացման նպատակով պայմանագրի կնքում  <Մեկ ազգ, մեկ մշակույթ>  հիմնադրամի հետ 2010թ ապրիլի 1-ին <Հայրենիք-սփյուռք կենտրոն> ՊՈԱԿ-ի հետ 
   <Սփյուռքի երիտասարդության այցելություններ Հայաստան> մշակութային միջոցառման իրականացման աշխատանքները իրականացնելու մասին պայմանագրի կնքում <Հայրենիք-սփյուռք կենտրոն> ՊՈԱԿ-ի հետ 2010թ հունիսի 23-ին 
   <Աշխատանք սփյուռքի համայնքների հետ՚ մշակութային միջոցառման իրականացման աշխատանքները իրականացնելու նպատակով պայմանագրի կնքում <Հայրենիք-սփյուռք կենտրոն> ՊՈԱԿ-ի հետ 2010թ հունիսի 28-ին

	<Հայկական սփյուռքի գիտական, կրթական, տնտեսական, մշակութային և այլ ոլորտներում առկա ներուժի հաշվառման մեխանիզմներ ու տվյալների մասին> ՀՀ կառավարության որոշման նախագիծը ՀՀ կառավարություն ներկայացնելը
	ՀՀ կառավարության 2010թ. սեպտեմբերի 16-ի <Հայկական սփյուռքի գիտական, կրթական, տնտեսական, մշակութային և այլ ոլորտներում առկա ներուժի հաշվառման մեխանիզմների ու տվյալների միասնական համակարգի ստեղծման ծրագիրը> 36-րդ նիստի 21 կետի արձանագրային որոշում

	<Հայրենադարձության գործընթացի կազմակերպման հայեցակարգի հաստատման մասին> ՀՀ կառավարության որոշման նախագիծը ՀՀ կառավարություն ներկայացնելը
	ՀՀ կառավարութան 2010թ. դեկտեմբերի 9-ի «Հայրենադարձության գործընթացի կազմակերպման հայեցակարգի հաստատման մասին> արձանագրային որոշում

	<Հայրենադարձության մասին> ՀՀ օրենքի նախագիծը ՀՀ կառավարություն ներկայացնելը
	2010թ. դեկտեմբերի 20-ին <Հայրենադարձության մասին» ՀՀ օրենքի նախագիծը  ներկայացվել է ՀՀ կառավարություն 

	ԳԵՐԱԿԱ  ԽՆԴԻՐՆԵՐԻ  ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ  ՎԵՐԱԲԵՐՅԱԼ


	Գերակա խնդիրները
	Գերակա խնդրի կատարմանն ուղղված քայլերը
	2010թ. կատարված աշխատանքները



	2
	3
	4

	21.Նպաստել հայապահպանությանը, հայկական համայնքներում ազգային ինքնության պահպանմանն ու զարգացմանը, ձուլման դեմ պայքարին
	-Սփյուռքի երիտասարդության` դեպի Հայաստան պարբերական այցելությունների ՙԱրի տուն՚  ծրագրի շարունակական իրականացում:
-Ըստ տարածաշրջանների` հայ համայնքների կրթամշակութային, հայապահպանական ծրագրերի մշակում և իրականացում`  
Սփյուռքահայ համայնքներում գործող հանրակրթական և մեկօրյա դպրոցների աջակցության ծրագրերի մշակում,
Սփյուռքի համար մասնագետների պատրաստման և վերապատրաստաման 
գործընթացների խթանում և աջակցություն, սփյուռքագետների պատրաստում Հայաստանում,

Մշակութային միջոցառումների կազմակերպում Սփյուռքի գաղթօջախներում. Հայաստանի մշակութային համույթների, ստեղծագործական խմբերի, անհատ կատարողների համերգների, ներկայացումների կազմակերպում համայնքներում:
-Հեռուստահաղորդաշարերի, համացանցի, հրատարակությունների, համաժողովների միջոցով` հայապահպանության և հայեցի դաստիարակության քարոզչություն:
- Սփյուռքյան կրթօջախների, լրատվամիջոցների եւ լրագրողների համահայկական մրցանակաբաշխությունների անցկացում:
-Աջակցություն հայ մշակութային ժառանգության հաշվառման և դրանց պահպանման միջոցառումներին:
-Սփյուռքահայ ուսանողների Հայաստանի ուսումնական հաստատություններում ուսումնառության հնարավորությունների ընդլայնմանն ու պայմանների բարելավմանն ուղղված աշխատանքների կազմակերպում:
	-ՀՀ կառավարության 11.03.2010թ. N9 արձանագրային որոշմամբ հավանության են արժանացել ՙՍփյուռքի երիտասարդության դեպի Հայաստան պար​բերական այցելությունների <Արի տուն>  2010 թվականի  ծրագիրը և միջոցառումների ցանկը:

Ամփոփելով և վերլուծելով 2010թ. <Արի տուն> ծրագրի 6 փուլերի իրականացման արդյունքները և համեմատելով առաջին տարվա հետ, կարելի է արձանագրել. 

1.Ծրագիրը սփյուռքահայ երիտասարդներին հայրենիքին կապելու, հայադարձության և հայրենադարձության նպատակի  իրականացման հաջողված և արդեն կայացած պետական ծրագիր է, որը մեծ թափ է առել, լայն արձագանք գտել և մեծ խանդավառությամբ ընդունվել Սփյուռքի ամենատարբեր հատվածներում, 

2.Գրեթե կրկնակի ավելացել է ծրագրի մասնակիցների թիվը` 2009թ. 307-ի փոխարեն  այս տարվա իրականացված 6 փուլերի արդյունքում Հայաստան այցելեց սփյուռքահայ 560 երիտասարդ,

3. Ընդլայնվել է մասնակցության երկրների աշխարհագրությունը, 2009-ին  14 –ից 2010-ին հասնելով 26-ի: 

         4. Հետադարձ արձագանք է գտել սփյուռքահայ երիտասարդների հայաստանյան ընտանիքներում  հյուրընկալությունը. մի շարք երկրներից ցանկություն են հայտնել իրենց ընտանիքներում երկու շաբաթ տևողությամբ ընդունել Հայաստանի հյուրընկալ ընտանիքների երիտասարդներին: Դեկտեմբերին Հոլանդիայում հյուրընկալվեց հայաստանյան ընտանիքների 11 երիտասարդների խումբը: 

Հայաստանյան երիտասարդներին իրենց ընտանիքներում հյուրընկալելու ցանկություն են հայտնել նաև Գերմանիայի Մայնի Ֆրանկֆուրտ քաղաքից, Ֆրանսիայից:


5.  Այս տարի Երևանից բացի  սփյուռքահայ երիտասարդներին հյուրընկալեցին նաև Արարատի, Արմավիրի Կոտայքի և Արագածոտնի մարզերում, ուր հայ ընտանիքները ընդունեցին 150 երիտասարդների կամ ծրագրի մասնակիցների  25 %-ին:  

6. Արի տուն ծրագրի հաջորդ տարվա մասնակիցների թիվը նախատեսված է հասցնել  800 սփյուռքահայ երիտասարդի:

7. 2011թ. ծրագիրը իրականացվելու է հյուրընկալ ընտանիքների և ճամբարային համակարգի զուգորդմամբ:

-ՀՀ սփյուռքի նախարարի 22.02.2010թ. թիվ 45 հրամանով  2010 թվականը հայտարարվել է  Մայրենիի տարի: Կարևորելով Սփյուռքում հայ ինքնության պահպանման համար հայոց լեզվի իմացությունը, մայրենիի պահպանումը, զարգացումը, տարածումը համարելով Հայաստան-Սփյուռք գործակցության պետական քաղաքականության անկյունաքարերից մեկը և հիմք ընդունելով <ՀՀ պետական տոների և հիշատակի օրերի մասին> ՀՀ օրենքը, որով փետրվարի 21-ը սահմանված է <Մայրենի լեզվի օր>, այս տարվա սկզբում ՀՀ սփյուռքի նախարարության կողմից առաջարկվեց այն վերածել համահայկականի, իսկ 2010 թվականը հայտարարել <Մայրենիի տարի>:
-Մայրենիի տարվա միջոցառումներն սկսվեցին Մատենադարանին հարակից հարթակում նախարարության և Երևանի քաղաքապետարանի կրթության վարչության հետ համատեղ կազմակերպած մեծ տոնակատարությամբ, որն ավարտվեց ՀՀ ՍՆ գլխավորած երթով: Ալ. Սպենդիարյանի օպերայի և բալետի պետական թատրոնում կազմակերպվեցին Մայրենիին նվիրված <<Մայրենի լեզվի օր>> հանդիսություն ու Մեսրոպ Մաշտոցի գերեզման այցելությունը` համերգային ծրագրերով: 

-Հայաստանի դեսպանությունների և հյուպատոսարանների աջակցությամբ <Մայրենիի տարի> ծրագիրը մեծ արձագանք գտավ համայնքներում, հայկական կրթօջախներում: Այս տարվա փետրվարի 21-ին, հաջորդ ամիսներին Հայաստանում և Սփյուռքի համայնքներում (ՌԴ-ում, Ուկրաինայում, Բելառուսում, Մոլդովայում, Սիրիայում, Լիբանանում, Եգիպտոսում, Իրանում, Հունաստանում, Ավստրիայում, Իսպանիայում, Կանադայում, ԱՄՆ-ում, Արգենտինայում) բազմաթիվ միջոցառումներ կազմակերպվեցին. Մայրենի լեզվին նվիրված հանդիսություններ, գիտելիքի և դպրության սեպտեմբերյան տոներ, հայ գրքին, հայ տպագրությանը, <Նրանք գրել են հայերեն> նշանավոր հայագետներին նվիրված ցերեկույթներ, <Լեզվաձոնի> հանդեսներ, հանդիպումներ հայ գրական գործիչների և հայ լրագրողների հետ, մանկական ստեղծագործությունների, <Նրանք գրել են հայերեն>, <Հայաստանն իմ հայրենիքն է, հայերենն` իմ մայրենին> խորագրով աշակերտական շարադրությունների, նկարների մրցույթներ, ցուցահանդեսներ: Հայկական կրթօջախներում անցկացվել են գրերի գյուտին, Մայրենիին նվիրված տասնյակ բաց դասեր, հայ մեծանուն գրողների և բանաստեղծների մեծարման երեկոներ, բազմաթիվ այլ միջոցառումներ:
-Մայրենիի տարի ծրագրով նախատեսված էր նաև Հայաստանի հանրակրթական դպրոցներում <Մեր լեզուն մեր հայրենիքն է> շարադրությունների մրցույթ: Լոռիի, Սյունիքի, Գեղարքունիքի, Շիրակի, Արարատի, Արմավիրի, Տավուշի մարզերում և Երևան քաղաքում հաղթող ճանաչված 40 և Սփյուռքից (Եվրոպա, Մերձավոր Արևելք, ԱՊՀ) 130 շարադրություններ են ուղարկվել նախարարություն: Ամփոփվել են արդյունքները: Բոլոր մասնակիցները պարգևատրվել են նախարարության շնորհակալագրերով, պատվոգրերով: Հաղթողներին տրվել են դիպլոմներ  և մրցանակներ:
-2010թ. հունիս-հուլիս ամիսներին անցկացված <Արևմտահայերենի միասնական դասագրքի ստեղծման սկզբունքներ> գիտաժողովը, <Արևմտահայերենի ուսուցման վիճակը Սփյուռքում> համաժողովը և Ռ. Սևակի ծննդյան 125-ամյակին նվիրված միջոցառումները ներառված էին <Մայրենիի տարի> ծրագրում:

-<Մայրենիի տարի>, ինչպես նաև <Մեր մեծերը> ծրագրերն ամփոփվեցին ս.թ. դեկտեմբերի 14-ին կազմակերպված հանդիսությամբ:

-Զգալի աշխատանքներ են տարվել հայ ժողովրդի նվիրյալների հանդեպ հարգանքի և երախտիքի դրսևորման` հայ բարերարի հավաքական կերպարը խորհրդանշող հուշակոթողների ճեմուղի ստեղծելու նպատակով նախաձեռնված <Հայ բարերարների ճեմուղու հիմնադրում> ծրագրի իրականացման ուղղությամբ. մասնավորապես` մշակվել է ծրագիրը, օրենքով սահմանված կարգով  հայտարարվել է մրցույթ, հաղթող ճանաչված կազմակերպությունը ներկայացրել է համապատասխան էսքիզներ: Տարվում են աշխատանքներ ճեմուղու համալրման և բարեկարգման ուղղությամբ:   

   -Տարվա ծրագրում էին նաև <Արևմտահայերենից` արևելահայերեն և հակառակը առցանց փոխարկիչ ծրագր>-ի` ՀՀ նախագահի նստավայրում կայացած շնորհանդեսը ս.թ. փետրվարին և էլեկտրոնային գրադարանի ստեղծումը, որը պետք է ընդգրկի ժամանակակից գրական արևելահայերեն լեզվով և մեսրոպյան ուղղագրությամբ գրականություն: 

Մշակված է ծրագիրը: Սկսված են գրականության խմբավորման, ցանկի կազմման, էլեկտրոնային տարբերակների որոնման և հավաքագրման աշխատանքները: 

-Աշխատանքներ են տարվել Սփյուռքի հայ համայնքներում, կրթօջախներում ՀԲԸՄ <Հայկական վիրտուալ  համալսարան>-ի, հայոց լեզվի (արևելահայերեն և արևմտահայերեն) և պատմության հեռավար ուսուցման  ծրագրերի ներկայացման և քարոզչության ուղղությամբ: 

-Մայրենիի տարվա շրջանակներում, Մայրենի լեզվի օրվա առթիվ, հայ ինքնության պահպանման և գաղթօջախներում հայոց լեզվի զարգացման գործում ներդրած ավանդի համար ՀՀ սփյուռքի նախարարության պատվոգրով տարվա ընթացքում պարգևատրվել են 50 և ՀՀ նախագահի հրամանագրով Մովսես Խորենացու մեդալի են արժանացել 5 սփյուռքի մանկավարժներ, լեզվաբաններ, գրականագետներ, հայագետներ Մայրենիի տարվա՚ շրջանակներում, Մայրենիի օրվա կապակցությամբ` հայ ինքնության պահպանման և հայոց լեզվի զարգացման գործում ներդրած նշանակալի ավանդի համար պարգևատրվել են <Մովսես Խորենացի> մեդալով` 5, ՀՀ վարչապետի հուշամեդալով` 5, ՀՀ սփյուռքի նախարարության պատվոգրով` 120, շնորհակալագրով` 70, ընդամենը` 56 սփյուռքյան և հայաստանյան գործիչներ, ՀՀ սփյուռքի նախարարության ոսկե մեդալով`4,  <Վիլյամ Սարոյան> մեդալով` 5, <Արշիլ Գորկի>` 1 սփփյուռքահայ և հայաստանյան գործիչներ:                                                                                                    -Արդեն երկու տարի ՀՀ սփյուռքի նախարարությունն իրականացնում է <Մեր մեծերը> ծրագիրը: Այս տարի  ծրագիրը նվիրված էր ազգային անվանի գործիչներ Միսակ Մանուշյանի, Վարդգես Սուրենյանցի, Պողոս Նուբարի, Լազարյան եղբայրների, Մխիթար Սեբաստացու, Լևոն Շանթի մեծարմանը: Կազմվել   և համապատասխան կառույցներին   են ուղարկվել համագործակցության գրություններ, միջոցառումների ցանկը, ծրագրի շրջանակներում ներառված մեծերի գործունեության վերաբերյալ տեղեկատվական (կենսագրական) նյութերը: Մեծարման ավելի քան երկու տասնյակ միջոցառումներ են կազմակերպվել ՀՀ բուհերում, Երևանի և ՀՀ մարզերի դպրոցներում, ինչպես նաև ԼՂՀ-ի, սփյուռքահայ համայնքների կրթօջախներում` համաժողովներ, պոեզիայի տոներ, շարադրությունների մրցույթներ, համերգներ, բաց դասեր: Սփյուռքում ևս արձագանքեցին ծրագրին` կազմակերպելով հանդիսություններ և ցերեկույթներ:
-Վերահրատարակվեց 1977թ. Վենետիկում լույս տեսած Մ. Սեբաստացի լուսանորոգ և ռահվիրահ> գիրքը: <Արարատ> հեռուստաալիքով ցուցադրվեց բոլոր մեծերին նվիրված հեռուստահաղորդումների շարք: 
-Նախարարության նախաձեռնությամբ <Ռուբեն Սևակի> անվան երկու ամենամյա կրթաթոշակ է սահմանվել Հերացու անվան  պետական բժշկական համալսարանում և Երևանի պետական համալսարանի բանասիրության ֆակուլտետում: Հրատարակվել է <Ռուբեն Սևակ. Հատընտիր> գրքույկը` 500 տպաքանակով և տրամադրվել հայաստանյան և սփյուռքյան կազմակերպություններին: 2011 թ. <Մեր մեծերը> ծրագրում արդեն ընդգրկվել են Ջիվանին, Մոնթե Մելքոնյանը, Գարեգին Նժդեհը և Պետրոս Դուրյանը:
-ՀՀ վարչապետի ս/թ հունիսի 2-ի թիվ 397-Ա որոշմամբ Ուրուգվայի <Կոմիտաս> ռադիոժամի 75-ամյա գործունեության և սփյուռքում հայա​պահպա​նու​թյան գործում ունեցած նշանակալի ավանդի համար <Կոմիտաս> ռադիոժամի ստեղծա​գոր​ծա​կան անձնակազմը պարգևատրվել է Հայաստանի Հանրապետության վարչա​պետի հուշամեդալով: Ս.թ. հունիսի 3-ին Կոմիտասի անվան կամերային երաժշտության տանը կազմակերպվել է Սփյուռքի առաջին հայկական ռադիոկայանի` <Կոմիտաս> ռադիոժամի հիմնադրման 75-ամյակի նվիրված հոբելյանական հանդիսությունը:
-ՀՀ կառավարության մարտի 18.03.2010թ. N 10 արձանագրային որոշմամբ  հավանության են արժանացել <Սփյուռք> տարեգիրք պարբերականի հրատարակման  և <Ուսումնական և հանրամատչելի գրականության հավաքագրում և առաքում համայնք​ներին> ծրա​գ​րերը: 
-Հրատարակվել է <Սփյուռք 2009> տարեգիրքը` 3000 օրինակով: Կազմակերպվել է 50 երկրների հայկական կազմակերպութուններին և համայնքային կառույցներին տրամադրման գործը:  

-Զգալի աշխատանքներ են տարվել  հայ համայնքներում կրթամշակութային հիմնախնդիրների լուծման աջակցության ծրագրերի մշակման և իրականացման համակարգման ուղղությամբ.
-վերջին երեք տարիներին Սփյուռքի կրթօջախներից, ուսումնական, մշակութային, համայնքային կազմակերպություններից, այլ հաստատություններից ստացվող հայտերի թիվը գնալով աճել է. եթե մինչև 2008թ. տարեկան միջինը Սփյուռքին տրամադրվում էր 10-15 հազ. կտոր դասագրքեր, ուսումնաօժանդակ նյութեր, ապա սկսած 2008թ. պահանջարկը կրկնակի աճել է, կազմելով 25.000 կտոր, 2009թ.` 75.000 կտոր, միայն ՀՀ սփյուռքի նախարարության միջոցով փոխանցվել է շուրջ 40.000 կտոր գրքի հայտ: 2010թ. ՀՀ ԿԳՆ տեղեկանքի համաձայն տրամադրվել է շուրջ 52.000 կտոր գրականություն, ուսումնաօժանդակ նյութեր: Միայն ՀՀ ՍՆ միջոցով ՀՀ ԿԳՆ են փոխանցվել 63 հայտեր: 

-2008-2011թթ. Սփյուռքին տրամադրված գրականությունը  կազմում է պահանջարկի միայն մի մասը: 

2008-2010թթ. Սփյուռքին տրամադրվող ուսումնամեթոդական գրականության,  ուսումնաօժանդակ նյութերի պահանջարկի նմանօրինակ աճը պայմանավորված է`
-նախևառաջ ՀՀ սփյուռքի նախարարության կողմից Սփյուռքի հայկական կրթօջախների կրթական խնդիրների ուսումնասիրության, դրանց լուծման ուղղությամբ տարվող լայնածավալ աշխատանքներով. 

-համայնքների, կրթական, մշակութային հաստատությունների հետ մշտական աշխատանքի արդյունքում Հայաստանում Սփյուռքի համար իրականացվող այս և մյուս ծրագրերին ավելի  ու ավելի շատ են մասնակցում սփյուռքյան կազմակերպություններ, կրթօջախներ, ավելի է ընդլայնվում աշխարհագրությունը, ակտիվանում է նրանց գործունեությունը:

-Սփյուռքի հայկական կրթօջախներին ուսումնական գրականության հատկացման  պետական ծրագիրն իրականացվում է  2002թվականից, սակայն այն չէր կարելի համարել ամբողջական, քանի որ չէր լուծված գրքերի առաքման հարցը և հաշվի չէին առնված Սփյուռքի իրական պահանջները: Այդ խնդրի լուծման նպատակով նախարարությունում մշակվեց ուսումնական և գիտահանրամատչելի գրականության հավաքագրման և առաքման ծրագիրը, որն արդեն այս տարի դրվեց գործողության մեջ: Սփյուռքի համար հավաքագրվում է ոչ միայն ուսումնական,  այլև գիտահանրամատչելի, գեղարվեստական, մանկական գրականություն, որի պահանջը մեծ է:  Այս ծրագրով Սփյուռք է առաքվել շուրջ 10.500 կտոր գրականություն և ՀՀ խորհրդանիշեր:

-Ախալցխայի և Մառնեուլի շրջաններ է առաքվել համա​կարգ​չային տեխնիկա:
-Ուսումնական կայքերի և առցանց ռեսուրսների վերաբերյալ տեղեկատվություն և էլեկտրոնային ձեռնարկներ են ուղարկվել տարբեր տարածաշրջանների համապատասխան հաստատությունները:

-ՌԴ և ԱՊՀ տարածաշրջանի մյուս երկրների հայ համայնքների հետ հայկական դպրոցների ստեղծման ուղղությամբ աշխատանքների արդյունքում կիրակնօրյա դպրոցներ են ստեղծվել ՌԴ Մոսկվայի մարզի Խիմկի, Ռոստովի մարզի Կամենսկ-Շախտինսկ, Վոլոգդայի մարզի Չերեպովեց, Բլագովեշչենսկում, Տվեր, Ուկրաինայի Մերեֆա, Իզյում, Սումի, Մերեֆա, Աշգաբադ, Մառիյ, Թուրքմենբաշի, Էլոտան քաղաքներում և Մոլդովայում, այլ համայնքներում, ցուցաբերվել է աջակցություն նրանց դասագրքերով, ուսումնաօժանդակ նյութերով:
-Աշխատանքներ են տարվել Սփյուռքի տարբեր հատվածների հայկական  և հայաստանյան դպրոցների միջև <Քույր դպրոցների> ստեղծման ուղղությամբ: Ծրագրով արդեն կապեր են ստեղծվել Թբիլիսիի թիվ 104, 131  110 Երևանի թիվ 198, 20 և Գյումրիի թիվ 5, Խարկովի հայկական երկօրյա դպրոցի և Երևանի թիվ 181, Մարսելի Համազգային վարժարանի և Եղեգնաձորի  թիվ 2 դպրոցների, Արգենտինայի Մխիթարյան վարժարանի և Երևանի Մխիթար Սեբաստացի կրթահամալիրի, Ֆրանսիայի Նիսս քաղաքի հայկական մշակութային միության և Հայորդաց տների  միջև:

-ՀՀ ԿԳՆ սփյուռքահայ ուսուցիչների վերապատրաստման դասընթացների ծրագրի իրականացման ուղղությամբ կատարվել են զգալի աշխատանքներ ծրագրի մասին տեղեկատվությունը տարածելու, առանձին դպրոցների, ուսուցիչների, համայնքային գործիչների  հետ` ուսուցիչների վերապատրաստման ծրագրին սփյուռքյան դպրոցների պահանջարկի ուսումնասիրման և մասնակցությունն  ապահովելու ուղղությամբ: Դասընթացներից առաջ և ծրագրի ընթացքում ուսուցիչների հետ աշխատանքներ են տարվել սփյուռքյան դպրոցների կարիքների, խնդիրների ուսումնասիրության, ՀՀ կառավարության կողմից սփյուռքի կրթամշակութային խնդիրների լուծմանն ուղղված ծրագրերին իրազեկման, առաջարկությունների քննարկման, ինչպես նաև նրանց  մշակութային միջոցառումներին մասնակից դարձնելու ուղղությամբ: Եթե 2008թ. դասընթացներին մասնակցող սփյուռքահայ ուսուցիչների թիվն ընդամենը 22–ն էր, ապա անցած երկու տարիներին` համապատասխանաբար` 76 և 80: Միաժամանակ ցանկացողների թիվն է ավելացել, որի պատճառով չեն բավարարվել շատ ուսուցիչների կողմից ներկայացված հայտերը: Ընդլայնվել է մասնակցության երկրների աշխարհագրությունը: Նախարարության միջոցով 2010թթ. ԿԳՆ-ին է փոխանցվել շուրջ 30 հայտ` տարբեր տարածաշրջաններից:                                                                        -Աշխատանք է տարվել ՀՀ ԿԳՆ-ի կողմից իրականացվող համահայկական կրթական 4-րդ համաժողովի վերաբերյալ տեղեկատվության Սփյուռքի համայնքներ տարածելու ուղղությամբ: Ստացված շուրջ 1 և կես տասնյակ հայտեր փոխանցվել են ՀՀ կրթության և գիտության նախարարություն:                                             -Աշխատանքներ են տարվել ՀՀ ԿԳՆ-ի կողմից իրականացվող համահայկական կրթական 4-րդ համաժողովին մասնակցության հայտեր ներկայացրած մանկավարժների, մասնագետների մասնակցությունն ապահովելու, նրանց հետ Սփյուռքի կրթական խնդիրների վերաբերյալ նախարարությունում և համաժողովի օրերին քննարկումներ կազմակերպելու, տեղերի բարձրացրած շատ հարցերին լուծում տալու ուղղությամբ: Ստացված շուրջ 1 և կես տասնյակ հայտերը փոխանցվել են ՀՀ ԿԳՆ:                                                                                               -Աշխատանքներ են տարվել Սփյուռքի տարբեր տարածաշրջաններում հայկական դպրոցների ուսուցիչներին  համախմբող կրթական հանձնախմբերի ստեղծման ուղղությամբ:                                                                                                                           -Անցկացվեցին ՀՀ սփյուռքի նախարարության և Համաշխարհային հայկական կոնգրեսի համատեղ     <Հայապահպանության գործում ունեցած նշանակալի ավանդի համար> մրցանակաբաշխության <Լավագույն հայկական կրթօջախ> և <Լավագույն հայկական լրատվամիջոց> մրցույթները: <Լավագույն հայկական կրթօջախ> անվանակարգի մրցույթին մասնակցեցին  62`  31 մեկօրյա և 31 ամենօրյա դպրոցներ, վարժարաններ, քոլեջներ, ճեմարաներ: <Լավագույն հայկական լրատվամիջոց> անվանակարգի մրցույթին հայտ  ներկայացրեց 56 լրատվամիջոց: Սահմանվեցին  գլխավոր, խրախուսական, առանձին հաստատությունների մրցանակներ: Պատվոգրեր և շնորհակալագրեր տրվեցին մրցույթների բոլոր մասնակիցներին: Մրցույթի արդյունքներն ամփոփվեցին 2010թ. հոկտեմբերին:
-Աշխատանքներ են տարվել և Համաշխարհային հայկական կոնգրեսի, Ռուսաստանի հայերի միության, ՀՀ սփյուռքի և կրթության և գիտության ն նախարարությունների կողմից համատեղ իրականացվող <Մենք եղել ենք, մենք կանք, մենք կլինենք> ուսանողական և աշակերտական գրական ստեղծագործության միջազգային 6-րդ մրցույթի նախապատրաստման և անցկացման ուղղությամբ: 
-Սփյուռքում Հայոց ցեղասպանության 95-ամյակին նվիրված միջոցառումների կազմակերպման նպատակով հավաքագրվել և ՀՀ դիվանագիտական ներկայացուցչությունների միջոցով առաքվել են ցեղասպանության մասին նյութեր` գրքեր, ալբոմներ, պաստառներ, խտասկավառակներ:
-Հրատարակվել է աշխարհի տարբեր երկրներում տեղադրված Հայոց ցեղասպանության հուշակոթողների պատկերագիրքը:
-Հարավային (Լատինական) Ամերիկայի հայ համայնքների կրթամշակութային հիմնախնդիրների լուծմանն աջակցության ծրագրի շրջանակներում` տարածաշրջանի հայկական վարժարանների հայոց լեզվի ուսուցիչների համար վերապատրաստման երկամսյա դասընթացներ անցկացնելու նպատակով կազմակերպվել է բ.գ.դ., պրոֆ. Պ. Բեդիրյանի մեկնումը Բուենոս Այրես: Տեղի հայկական կրթօջախներում ուսուցիչների համար կազմակերպված վերապատրաստման դասընթացներին ներգրավվել են 89 ուսուցիչներ: 
-Նույն ծրագրի շրջանակներում այս տարվա մայիս և նոյեմբեր ամիսներին կազմակերպվել են երկու համերգային ծրագրեր` Բուենոս Այրեսում, Կորդոբայում, Սան Պաուլոյում և Մոնտեվիդեոյում` ՀՀ վաստակավոր արտիստներ Արսեն Գրիգորյանի, Արամ Գևորգյանի, երգչուհի Էմմա Պետրոսյանի  և Բրազիլիայում, Արգենտինայում, Ուրուգվայում` դուդուկահար Գևորգ Դաբաղյանի գլխավորությամբ 6 երաժիշտ երգիչների  մասնակցությամբ: 
-Ապահովվել է Սինգապուրում անցկացված պատանեկան օլիմպիադայի առաջին խաղերի Հայաստանից մեկնածպատիրակության ընդունելությունը տեղի հայ համայնքի կողմից:
-Աշխատանքներ են տարվել Սանկտ-Պետերբուրգի հայ համայնքի 300-ամյակի տոնակատարության շրջանակներում երգչուհի Աննա Մայիլյանի և երգիչ-երգահան Ռուբեն Հախվերդյանի համերգների կազմակերպման ուղղությամբ: 
-Աջակցություն է ցույց տրվել Ղազախստանի <Աստանա> էստրա​դա​յին-սիմֆոնիկ նվագախմբին Ա. Բաբաջանյանի երգերի ու նվագա​խմբային ստեղծագործությունների նոտագրությունները տրամա​դրե​լու գործում` Ղազախստանում կոմպոզիտորի 90-ամյա հոբլյանին նվիր​ված համերգներ կազմակերպելու համար:
-Ձեռք է բերվել և կազմակերպվել է Ախալքալաքի, Ախալցխայի, Նինոծմինդայի հա​մույթներին հայկական երաժշտական գործիքների առաքման գոր​ծը:
-Նինոծմինդայում ս. թ. դեկտեմբերին համերգներով հանդես եկավ Արուս Գուլանյանի ղեկավարած <Նազանի> համույթը:
-ՀՀ սփյուռքի նախարարության նախաձեռնությամբ <Օտարերկրացիների մասին> ՀՀ օրենքում փոփոխություններ և լրացումներ կատարելու մասին 02.02.2010թ. ՀՕ-4-Ն ՀՀ օրենքով կրճատվել է ուսանողների ժամանակավոր կացության կարգավիճակը երկարաձգելու դիմումի ժամկետը: 
--Մշակվել է <ՀՀ ուսումնական հաստատությունների սփյուռքահայ ուսանողների աջակցության> հայեցակարգ: Նախարարության նախաձեռնությամբ ստեղծվել է ՀՀ բուհերի և միջնակարգ մասնագիտական հաստատությունների սփյուռքահայ ուսանողների խորհուրդ: Կազմվել են խորհրդի գործողությունների ծրագիրը, խորհրդի աշխատակարգը: Խորհուրդն ունի իր ծրագիրը, հանդես է բերում սեփական նախաձեռնություններ և ակտիվորեն մասնակցում է ինչպես ՀՀ սփյուռքի նախարարության կողմից կազմակերպված, այնպես էլ հայաստանյան և համահայկական մշակութային, մարզական և այլ միջոցառումներին, գրանցել 
-ԵՊՀ-ում գործող Սփյուռքագիտության ամբիոնում սովորում է 21 մագիստրանտ:

-Հայրենիքի հետ հայազգի երիտասարդների կապերի ամրապնդմանը, մասնագիտական կողմնորոշմանը, հայ իրականության և Հայաստան աշխարհի մասին ամբողջական ըմբռնմանը, բնակության երկրում համայնքային կյանքում երիտասարդների ակտիվ մասնակցությանը, հայադարձությանը և հայրենադարձությանը, հայ երիտասարդ ներուժի համախմբմանը, երիտասարդական համահայկական ծրագրերին սփյուռքահայ երիտասարդության ներգրավմանը նպաստելու նպատակով նախաձեռնվել է արտերկրի հայազգի բուհական  ուսանողության ուսումնական պրակտիկայի կազմակերպումը` ինչպես նախարարությունում, այնպես էլ այլ գերատեսչությւոններում, հանրապետական հաստատություններում: Այս տարի նախարարությունում իրենց մասնագիտական պրակտիկան են անցկացրել 15 սփյուռքահայ ուսանողներ հիմնականում Ռուսաստանի Դաշնությունից, Ամերիկայի Միացյալ Նահանգներից:

    -Մշակվել է և 2011թ. կիրականացվի <Սփյուռքահայ երիտասարդ առաջնորդների Ամառային դպրոց> ծրագիրը, որի հիմնական նպատակն է աջակցել սփյուռքահայ երիտասարդների` համայնքներն առաջնորդելուն, հայապանպաստ և հայապահպան գործունեություն ծավալելուն: 

	22.  Սփյուռքում գործող հայագիտական կենտրոնների, գիտնականների հետ համագործակցության ապահովում, հայագիտության խթանում

	-Սփյուռքի հայագիտական կենտրոնների գործունեության, հիմնախնդիրների  
Սփյուռքում գործող հայագիտական կենտրոնների, հայագետ-գիտնականների հետ համատեղ ծրագրերի և թեմաների մշակում:

-Սփյուռքի հայագիտական կենտրոնների գործունեության, հիմնախնդիրների
ուսումնասիրություն, աջակցություն կենտրոնների աշխատանքներին:

-Հայագիտական կենտրոնների գիտահետազոտական և կրթական ծրագրերի համակարգմանն ուղղված գործողությունների  ծրագրի մշակում և դրանց միջև կապի ապահովում:

-Սփյուռքի համայնքների պատմության ուսումնասիրում, գրառում և ամբողջականացում, ֆիլմաշարերի ստեղծում:
- Այլալեզու և այլադավան հայերի հիմնախնդիրների ուսումնասիրություն, կլոր սեղանների կազմակերպում:


	-Իրականացվել են աշխարհի տարբեր երկրների  հայագիտական կենտրոնների, ամբիոնների վերաբերյալ տեղեկատվական բազայի համալրման և ամբողջացման և անձնագրավորման աշխատանքներ: Պատրաստվել են հայագիտական կենտրոնների մասին տեղեկանքներ: Աշխատանքներ են տարվում հայագիտական կենտրոնների և ամբիոնների կրթական և գիտահետազոտական գործունեության աջակցության ընդհանուր ռազմավարության մշակման ուղղությամբ: 
-Հարավային (Լատինական) Ամերիկայի հայ համայնքների կրթամշակութային հիմնախնդիրների լուծմանն աջակցության ծրագրի շրջանակներում աշխատանքներ են տարվել Սան Պաուլոյի համալսարանի հայագիտական ամբիոնի պատմության և խնդիրների ուսումնասիրության, ամբիոնի գիտահետազոտական աշխատանքներին, մասնավորապես` հայերեն-պորտուգալերեն բառարանի և պորտուգալերեն լեզվով հայերենի քերականության մշակման ծրագրերում Հայաստանից մասնագետի գործուղման, ինչպես նաև պորտուգալերեն -հայերեն բառարանի տպագրմանն աջակցության ուղղությամբ. Ծրագրի շրջանակներում ամբիոնի գիտահետազոտական աշխատանքներին ներգրավման նպատակով 6 ամիս ժամկետով պայմանագիր է կնքվել ՍՊՀ հայագիտական ամբիոնի կողմից առաջադրված թեկնածու Մոնիկա Նալբանդյանի հետ:
ԱՄՆ-ում գործող հայագիտական ամբիոնների հետ մշակվում են Սփյուռքի պատմության և համայնքների հիմնախնդիրներին վերաբերող թեմաներ և ծրագիր:

-Ամբողջացվել են ՌԴ Կենտրոնական Դաշնային Օկրուգի, Թբի​լի​սիի, Ջավախքի, Աջարիայի, Աբխազիայի, Չինաստանի, Սին​գապուրի հայ համայնքների անձնագրերը:
 -Կատարվել է <Թբիլիսահայության ար​դի հիմնախնդիրները> թեմայով   

  հետազոտական աշխատանք: 

   -Մշակվել է <Սփյուռքի վիրտուալ թանգարան> ծրագիրը, որի նպատակն է` ինտերակտիվ կայքէջի միջոցով ներկայացնել հայ ժողովրդի պատմությունը, ներկան և ապագան:

   -Իրականացվել են աշխարհի տարբեր երկրների  հայագիտական կենտրոնների, ամբիոնների վերաբերյալ տեղեկատվական բազայի համալրման, ամբողջացման և անձնագրավորման, հայագիտական կենտրոնների և ամբիոնների կրթական և գիտահետազոտական գործունեության աջակցության ընդհանուր ռազմավարության մշակման ուղղությամբ աշխատանքներ: Համագործակցություն է հաստատվել շվեդահայ գիտնական Արամայիս Միրզախանյանի, ավստրիահայ գիտնական Ժասմին Դում Թրագուտի, գերմանահայ հայագետ Արմենուհի Դրոստ Աբգարյանի և գերմանահայ գրող, հրապարակախոս Րաֆֆի Կանտյանի հետ:

  -Մշակվել է 2011թ. նախատեսվող <Հայագետների համահայկական     

  համաժողովի>  ծրագիրը:
   -Նիժնի Նովգորոդի Լոբաչևսկու անվան պետական համալսարանի միջազգային հարաբերությունների ֆակուլտետում 2010-2011թթ. ուս տարում հայոց լեզուն ներառվել է պարտադիր ուսուցման օտար լեզուների ցանկում` որպես երկրորդ օտսր լեզու: Հոկտեմբերի 9-16-ը  իրակա​նացվել է Նիժնի Նովգորոդի հայ համայնքի և Լոբաչևսկու անվան պետական համալսարանի միջազգային հարաբերությունների ֆակուլտետի դեկանի և հայ համայնքի ղեկավարի  գլխավորած պատվիրակության այցը Հայաս​տան, հանդիպումներ են կազմակերպվել ԵՊՀ-ում, Ռուս-հայկական (սլավոնական) համալսարանում և այլ միջոցառումներ: Պատվիրակությունն  այցելեց նաև Արցախ:   

-ՀՀ ՍՆ և ՀՀ ԳԱԱ աջակցությամբ Մոսկվայում բացվել է <Միջքաղաքակրթական հետազոտությունների կենտրոն>, իսկ ԵՊՀ սոցիոլոգիայի ամբիոնի հետ համագործակցությամբ` Եկատերինբուրգի պետական համալսարանում` հայկական հետազոտությունների կենտրոն:
-Սեպտեմբերի 25-ին Վոլգոգրադի պետական համալսարանին կից` <Վոլգոգրադի մարզի հայ համայնք> հասարակական կազմակերպության նախաձեռնությամբ բացվել է Հայկական կրթամշակութային կենտրոն: 


	23. Սփյուռքում հայկական մասնագիտական ներուժի հայտնաբերում և ներգրավում Հայաստանի ու Սփյուռքի զարգացման գործընթացներում:


	Սփյուռքի հայ համայնքներում առկա ներուժի հաշվառում` ըստ գործունեության ոլորտների, տվյալների բազայի համալրում:

Համահայկական մասնագիտական ցանցերի, հանձնախմբերի, ընկերակցությունների, միությունների ձևավորում Հայաստանում և Սփյուռքում և նրանց միջև կապի ամրապնդում:

Մասնագիտական համաժողովների, գիտաժողովների կազմակերպում: 

Սփյուռքում գործող հասարակական և հոգևոր կառույցների,    անհատների հետ կայուն և գործընկերային կապերի ամրապնդում և զարգացում:

Համահայկական նշանակության ծրագրերի մշակմանն ու իրականացմանը Սփյուռքյան կազմակերպությունների մասնակցության ապահովում:
Սփյուռքի հոգևոր կառույցների վերաբերյալ հետազոտությունների իրականացում:

Համահայկական ՙԱզգային խորհրդի՚ ձևավորման նախապատրաստական աշխատանքների իրականացում:
	-ՀՀ կառավարության 04.03.2010թ. N 212-Ն արձանագրային որոշմամբ հավանության է արժանացել <Ուսուցողական և տեղեկատվական կայքերի մշակման և սպասարկման ծառայություններ> ծրագիրը:
-Պատրաստել և սփյուռքի ու տեղական լրատվամիջոցներին են տրամադրվել ՀՀ սփյուռքի նախարարության գործունեության լուսաբանմանը նվիրված 32 մամլո հաղորդագրություն:

-Շարունակվել են սփյուռքահայ համայնքներում առկա կրթամշակութային կազմակերպությունների, ԶԼՄ-երի, մասնագիտական խմբերի և անհատների ներուժի հաշվառմամբ տվյալների միասնական բազայի ճշգրտման, թարմացման և համալրման աշխատանքները: 31 սփյուռքյան հայկական կազմակերպությունների և անհատների մասին տվյալներով համալրվել է բազան:

-Պատրաստվել են համառոտ կիրառական տեղեկանքներ մի շարք հայկական հիմնադրամների վերաբերյալ:
-Մայր Աթոռ Սուրբ Էջմիածնի և Մեծի Տանն Կիլիկիո Կաթողիկոսության հետ իրականացրած համատեղ աշխատանքների արդյունքում կազմվել է Հայ Եկեղեցու նվիրապետական աթոռների, թեմական առաջնորդությունների վերաբերյալ տեղեկանք և Կաթողիկոսությունների կառուցվածքային աղյուսակ` ներքին գործածության համար:
-Կազմվել է մի շարք երկրների հայ ընտրյալների` պետական մարմիններում ընդգրկված հայ պաշտոնյաների ցանկը:
-Շարունակվել է աջակցությունը ճարտարապետների, իրավաբանների, <Հայերն Այսօր> էլեկտրոնային պարբերականի թղթակիցների համահայկական մասնագիտական ցանցերի աշխատանքներին, գործարկվել <Արի Տուն> ծրագրի մասնակիցների համահայկական ցանցը ինտերնետում:

-ՀՀ կառավարության 04.03.2010թ. N 215-Ա որոշմամբ հաստատվել է <Մեկ ազգ, մեկ մշակույթ> համահայկական մշակութային փառատոնի 2010թ. ծրագիրը և ծրագրի իրականացման միջոցառումների ցանկը:  

Փառատոնին մասնակցեցին  շուրջ 1200 անհատ կատարողներ, գեղարվեստական խմբեր, արվեստագետներ` նախորդ փառատոնի համեմատությամբ` երկրների ընդլայնված աշխարհագրությամբ: 
Ծրագրի շրջանակներում իրականացվել են բազմաթիվ միջոցառումներ`
Հայ գրականության օրեր
   Գրողների համահայկական 5-րդ համաժողով
Հայոց ցեղասպանության 95-րդ տարելիցին նվիրված կերպարվեստի համահայկական ցուցահանդես Երևանի պատմության թանգարանում
Մոսկվայի հայկական թատրոնի հյուրախաղերի ծրագիր

Պարուսույցների վարպետության դասընթացներ

Կատարողական արվեստի օրեր` <Հայաստանը Սփյուռքին>, <Սփյուռքը Հայաստանին> Երևանում և մարզերում,  կամերային, երգչախմբային երաժշտության քնարերգության, պարախմբերի համերգներ, թատերական հայաստանյան և սփյուռքյան թատրոնների ներկայացումներ
<Արվեստը և բիզնեսը, արվեստը և համացանցը> կերպարվեստի գործիչների համահայկական համաժողով:
2010թ. ընթացքում կազմակերպվեցին մի շարք այլ գիտաժողովներ և համաժողովներ: Տարվա ընթացքում ընդհանուր առմամբ կազմակերպվել է 11 համաժողով և գիտաժողով:
-Ս. թ. ապրիլի 25-26-ին կայացավ <Հայ ինքնության որակների պահպանումը խառնամուսնություններում> գիտաժողովը:
-ՀՀ ԳԱԱ հետ համատեղ անցկացվեց <Մշակութային ցեղասպանություն> թեմայով գիտաժողովը: Հայաստանի գրողների միության հետ համատեղ կազմակերպվել է Գրողների համահայկական 5-րդ համաժողովը: 
-Կայացել են <Արևմտահայերեն միասնական դասագրքերի ստեղծման սկզբունքները> գիտաժողովը և <Արևմտահայերենի ուսուցման վիճակը Սփյուռքում> համաժողովը: Համաժողովի մասնակիցները հանդես եկան հայտարարությամբ, որտեղ իրենց միակամությունն հայտնեցին համատեղ ջանքերով նպաստելու արևմտահայերենի ուսուցման հիմնախնդիրների լուծմանը: Քննարկվեցին արևմտահայերենի միասնական դասագրքի ստեղծման կարգը, առաջնահերթություններն ու սկզբունքները, մշակվեցին համատեղ աշխատանքի չափորոշիչներ: Ստեղծվեց դասագրքի կազմման աշխատանքների համակարգող մասնագիտական խորհուրդ, աշխատանքներ են տարվել դասագրքաստեղծ մասնագիտական հանձնախմբերի ձևավորման ուղղությամբ: Կազմվել են միջոցառումների ծրագիր և ժամանակացույց, սկսվել են աշխատանքները դասագրքերի սկզբունքների մշակման ուղղությամբ:
-2010թ. հուլիսի 6-7-ը Երևանում տեղի ունեցավ Իրավաբանների համահայկական ընկերակցության  կազմակերպության համակարգող խորհրդի ընդլայնված նիստը: 
-Ս. թ. հուլիսի 29-30-ին անցկացվել է <Հայրենիք-Սփյուռք հարաբերություններ> խորագրով կլոր սեղան` միջազգային փորձագետների մասնակցությամբ 

-Ս. թ. օգոստոսի 2-5-ին  կազմակերպվել է <Հայրենադարձության հայեցակարգ և <Հայրենադարձության մասին> ՀՀ օրենք> թեմայով միջազգային կլոր սեղան` միջազգային փորձագետ ներկայացուցիչների մասնակցությամբ:
   -Այս տարի Հայաստանի շախմատի ակադեմիայի հետ կնքած հուշագրի շրջանակներում օգոստոսի 15-20-ին անցկացվեց համատեղ Շախմատի երիտասարդական համահայկական առաջին օլիմպիադան, որին մասնակցեցին 10 թիմեր` սփյուռքյան 7, հայաստանյան 2 և Արցախի 1 թիմերը` 40 հայ շախմատիստների մասնակցությամբ: Թիմային առաջնությունում հաղթող ճանաչվեց ԱՊՀ թիմը, 2-րդ և 3-րդ տեղերն զբաղեցրին համապատասխանաբար Երևանի  և եվրոպացի շախմատիստները, անհատական պայքարում  1-ին տեղը գրավեց Պողոս Նահապետյանը (ՌԴ), 2-րդ տեղը` Տիգրան Պետրոսյանը (Երևան), 3-րդ տեղը` Գրիգոր-Սևակ Մխիթարյանը (Բրազիլիա): 
-Ս. թ. սեպտեմբերի 6-8-ին կայացած սփյուռքահայ կերպարվեստի գործիչների     <Արվեստը և բիզնեսը, արվեստը և համացանցը> համահայկական համաժողովին մասնակցեցին կերպարվեստի 55 հայ գործիչներ աշխարհի 15 երկրներից,  Հայաստանից և ԼՂՀ-ից:: Ստեղծվեց Կերպարվեստի գործիչների համահայկական ընկերակցություն, ընտրվեց համակարգող խորհուրդ: Համաժողովի մասնակիցները հանդես եկան համատեղ  հայտարարությամբ

-Սեպտեմբերի 20-22-ին կայացավ Հայաստանի բուհերի սփյուռքահայ շրջանավարտների համահայկական հավաքը, որին մասնակցեցին 50-ից ավելի սփյուռքահայ շրջանավարտներ աշխարհի 14 երկրներից: Ստեղծվեց Հայաստանի բուհերի սփյուռքահայ շրջանավարտների ընկերակցությունը, համակարգող մարմին և շրջանավարտների միություններ այն երկրներում, որտեղ չկան:                                                                                                                  -Տարբեր երկրներում գործող  շրջանավարտների միությունների առաջարկությամբ և մասնակցությամբ մշակվել են միջոցառումներ Հայաստանի բուհերի սփյուռքահայ շրջանավարտների դերակատարությունը Հայաստան-Սփյուռք գործակցության զարգացման, սփյուռքահայ ուսանողների սոցիալական, իրավական և այլ կարգի հիմնախնդիրների, նրանց հետբուհական խնդիրների, մասնագիտական կրթական ծրագրերի, սփյուռքահայ ուսանողների օգնության ֆոնդի ստեղծման ուղղությամբ:                                -Հոկտեմբերի 12-16-ին Ստեփանակերտում կայացավ <21-րդ դարի մարտահրահրավերները. տեղեկատվական անվտանգությունը և հայ լրագրությունը> թեմայով Լրագրողների համահայկական 5-րդ համաժողովը` մասնակցությամբ 24 երկրների շուրջ 200, Հայաստանի և ԼՂՀ-ի 85 հայ լրագրողների:                                                                                                                -2010թ. հոկտեմբերի 17-19-ը  կազմակերպվել է Ֆինանիսիտների և    բանկիրների համահայկական առաջին համաժողովը, որինմասնակիցներից 27-ը սփյուռքահայեր են:  
-Մոսկվայում ՌՀՄ  կենտրոնական գրասենյակի հետ համատեղ աշխատանքներ են իրականացվել իրավաբանների համահայկական ընկերակցության տարածաշրջանային բաժանմունք ստեղծելու ուղղությամբ:   

  -Աշխատանքներ են տարվել տարբեր երկրների պետական, ներակայացուցչական մարմիններում ընդգրկված հայ պաշտոնյաների ցանկի լրացման ուղղությամբ: 

  -Հայաստան-Սփյուռք գործակցության ամրապնդման և զարգացման նպատակով սերտ կապեր են հաստատվել տարածաշրջանի հասարակական, հոգևոր կառույցների, կրթօջախների հետ, մասնավորապես ՌՀՄ և ՈՒՀՄ տարածաշրջանային կառույցների, ՀԲԸՄ մասնաճյուղերի, մի շարք հայկագիտական ամբիոնների, ՌԴ-ից Նիժնի Նովգորոդի Լոբաչևսկու անվան համալսարանի, Մոսկվայի Մ. Գորկու անվան ինստիտուտի, Կուբանի համալսարանի, Սոչիի և Նոր Նախիջևանի հայկական դպրոցների ու լրատվամիջոցների, ինչպես նաև բազմաթիվ անհատների հետ: 
-Պատրաստվել է Հայաստանյայց Առաքելական Սուրբ Եկեղեցու թեմերի կառուցվածքի ուրվագծային տարբերակ: 
-Նոյեմբերին Ուկրաինայի արտաքին գործերի նախարարի՝ ՀՀ,   Ռոստովի մարզի նահանգապետի ՀՀ և ՀՀ նախագահի այցը Թուրքմենստան նախապատրաստելու նպատակով մշակվել և ՀՀ ԱԳՆ է ներկայացվել Ուկրաինայի, ՌԴ Ռոստովի մարզի և Թուրքմենստանի հայ համայնքների մասին համառոտ տեղեկանք և առաջարկություններ համայնքի հիմնախնդիրների լուծման ուղղությամբ: 
-Հայ-ղազախական միջկառավարական հանձնաժողովի 4-րդ նիստին նախարարության կողմից առաջարկվել է քննարկել Հայաստան-Ղազախստան ուղի ավիաչվերթ կազմակերպելու հարցը, որն իր դրական լուծումն է ստացել ս. թ. դեկտեմբերի 11-ից:
-Ուսումնասիրվել են Թուրքմենստանի ազգային և կրոնական փոքրամասնությունների իրավունքների պաշտպանության օրենսդրությայն և քաղաքականության հետ կապված հարցերը և այդ համատեքստում հայ համայնքի խնդիրները:                                                                                                     -Ուսումնասիրվել է չինական սփյուռքի հետ  ՉԺՀ գործակցության փորձը, տնտեսական գործոնների ազդեցությունը:
-Ավարտվել է <Հայաստանի Հանրապետության կառավարության և Բելա​ռուսի Հանրապետության կառավարության միջև ազգային փոքրամասնու​թյուններին պատ​կանող անձանց իրավունքների ապահովման բնագավառում համա​գործակցության մասին>  համաձայնագրի նախագծի ներպետական համաձայնեցման գործընթացը : Համաձայնագրի նախագծի ներպետական ընթացակարգերի ավարտման նպատակով փաստաթղթերի փաթեթը տրամադրվել է ՀՀ ԱԳՆ-ին:                                                                                            -Մշակվել է Համահայկական Ազգային խորհրդի կանոնադրության նախագիծը: Նախատեսվում է նախագծի քննարկման կազմակերպում Սփյուռքի կառույցների հետ: Միաժամանակ USAID  Կրթությամբ զարգացման ակադեմիայի կողմից ՀՀ սփյուռքի նախարարության կարողությունների զարգացմանն ուղղված Ազգային խորհրդի ձևավորման հայեցակարգի և կանոնադրության մշակմանն աջակցելու ծրագրի շրջանակներում նախարարության աշխատակիցներն ուսումնասիրել են Իսրայելի, Իտալիայի, Հունաստանի` արտերկրի իրենց հայրենակիցների հետ աշխատանքները համակարգող գերատեսչությունների, պետական մարմինների և Ազգային խորհուրդների փորձը: 
-Աշխատանքներ են տարվել 2011թ. նախատեսվող մի շարք  համաժողովների ծրագրերի, նախագծերի մշակման, սփյուռքյան կազմակերպությունների հետ դրանց նախապատրաստման ուղղությամբ, կազմվել են համաժողովների ծրագիր-ժամանակացույցերը, այդ թվում` 
1. <Սփյուռքի զարգացման հեռանկարները գլոբալացվող աշխարհում> միջազգային, 
2. Ճարտարապետների և շինարար-ճարտարագետների համահայկական երկրորդ համաժողովը,

3. Սփյուռքի հայ համայնքների և կազմակերպությւոնների ղեկավարների համահայկական համաժողովը,
4. <Հայոց Ցեղասպանության զոհերի հիշատակին նվիրված հուշարձանների մանրակերտերի պատրաստում և տեղադրում> նախագիծը, որի իրականացմամբ արտերկրում գտնվող համապատասխան որոշ հուշարձանների մանրակերտեր տեղադրվելու են Ծիծեռնակաբերդի հուշահամալիրի տարածքում,
5. կիրառական հետազոտությունների թեմատիկ պատվերի նախագիծը,
6. 2011թ. հայտարարվել է Երիտասարդության տարի, 

7. Սփյուռքի երիտասարդ հայ լրագրողների վերապատրաստման դասընթացների  <Երիտասարդլրագրողների դպրոց> ծրագիրը,

8. Հոգաբարձուների խորհրդի նիստում քննարկվել է 2011թ. <Մեկ ազգ, մեկ մշակույթ> հիմնադրամի միջոցառումների ծրագիրը,
9. Վիեննայի Մխիթարյան միաբանության 200-ամյակի տոնակատարության միջոցառումների ծրագիրը:



	24. Համահայկական միասնական տեղեկատվական դաշտի ձևավորում ու զարգացում
	Սփյուռքյան լրատվական կառույցների հետ համագործակցության ընդլայնում, տեղեկատվության փոխանակում, համահայկական նշանակության ծրագրերի և Հայաստան-Սփյուռք գործակցության զարգացման լուսաբանում:

Տեղեկատվական և հեռահաղորդակցման 

տեխնոլոգիաների կիրառմամբ համահայկական ծրագրերի մշակման և կիրարկման խթանում:

Էլեկտրոնային թերթի զարգացում, էլեկտրոնային գրադարանի ստեղծում:

ՙՀայաստան-սփյուռք՚ թեմատիկ տեսախորհրդաժողովների, հեռուստակամուրջների կազմակերպում:
	-ՀՀ կառավարության 04.03.2010թ. N 212-Ն արձանագրային որոշմամբ հավանության է արժանացել Ուսուցողական և տեղեկատվական կայքերի մշակման և սպասարկման ծառայություններ ծրագիրը:                                             -Շարունակվել է <Հայերն այսօր> էլեկտրոնային պարբերականի թողարկումը: 2010թ. կատարվել է թերթի 34 թողարկում: Հրապարակվել է հայերեն` ժամանակակից և դասական ուղղագրություններով, ռուսերենով և անգլերենով: 
  -Կազմակերպվել է 9 մամուլի ասուլիս, որոնցից 7-ը` ՀՀ սփյուռքի նախարարի 2-ը`   

    նախարարի տեղակալի մասնակցությամբ.
   -Պատրաստվել է 130 տեղեկատվական նյութ եւ էլեկտրոնային փոստով     

   առաքվել տեղական եւ Սփյուռքի լրատվամիջոցներին:
-Նախարարության պաշտոնական` www.mindiaspora.am և էլեկտրոնային պարբերականի` www.hayernaysor.am կայքէջերում տեղադրվել են Սփյուռքի տարբեր տարաշաշրջանների հայ համայնքների կյանքը լուսաբանող բազմաթիվ տեղեկատվական նյութեր, հոդվածներ: Ընդլայնվել են համագործակցության շրջանակները  սփյուռքյան լրատվամիջոցների հետ: Այսօր նախարարությունն աշխատում և համագործակցում է Սթյուռքի շուրջ 200 լրատվական միջոցների հետ:
Աշխատանքներ են տարվել <Հայերն այսօր> էլեկտրոնային պարբերականի Սփյուռքի տարբեր համայնքներից կամավոր թղթակիցների միջոցով լրատվության ստացման ուղղությամբ: 
-Աշխատանքներ են տարվում Արևելահայերենից արևմտա​հայերեն և հակառակը առցանց փոխարկիչ ծրագրի բառապաշարի մեծացման և ալգորիթմական բազայի կատարելագործման ուղղությամբ: 
-Կազմակերպվել են Երևան-Բեյրութ` <Ռադիո Սևան>-ի, Երևան - Անջելես` Դավթյան-Մայրամյան կրթական հիմնադրամի, Երևան-Մոսկվա` Մոսկվայի և Կիևի հայկական երիտասարդական կազմակերպությունների, Եկատերինբուրգի հայ համայնքի, Ուրալի համալսարանի հայկական հետազոտությունների կենտրոնի հետ տեսախորհրդակցություններ:

	25. Ազգահավաքի ու հայրենադարձության խթանում

	Փորձագետների, մասնագետների  հետ քննարկումների անցկացում:

Հայրենադարձության կազմակերպման միջազգային փորձի ուսումնասիրություն:
<Հայրենադարձության գործընթացի կազմակերպման հայեցակարգի> մշակում:

<Հայրենադարձության մասին> ՀՀ օրենքի դրույթների մշակում և շահագրգիռ սփյուռքյան և հայաստանյան կազմակերպությունների հետ քննարկումներ կազմակերպում:

Օրենքի նախագծի  մշակում:
	-Անցկացվել են քննարկումներ մասնագետների, բնագավառում շահագրգիռ և տեղեկացված անձանց հետ, հավաքագրվել, ամփոփվել են տեսակետները: 

-Իրականացվում է տարբեր երկրների հայրենադարձության և հայրենադարձների ինտեգրման ձևերի և մեխանիզմների շարունակական հետազոտություն:

  -<Հայրենադարձության գործընթացի կազմակերպման հայեցակարգ>-ի նախագիծը ս.թ.նոյեմբերի 20-ին ներկայացվել է ՀՀ կառավարություն, որը հավանության է արժանացել ՀՀ կառավարության դեկտեմբերի 9-ի նիստում:

  <Հայրենադարձության մասին> ՀՀ օրենքի նախագիծը  ներկայացվել է ՀՀ կառավարություն: 
   <Բարձրագույն և հետբուհական մասնագիտական կրթության մասին> Հայաստանի Հանրապետության 2004 թվականի դեկտեմբերի 14-ի ՀՕ-62-Ն օրենքի 6-րդ հոդվածի 4-րդ մասը <Ուսման վճարի փոխհատուցում նպաստի ձևով տրվում է մրցույթի արդյունքներով բարձրագույն ուսումնական հաստատություն ընդունված հարենադարձ ուսանողներին` Հայաստանի Հանրապետության օրենքներով սահմանված կարգով, Հայաստանի Հանրապետության կառավարության հաստատած տեղերի քանակին և կարգին համապատասխան> բովանդակությամբ  լրացնելու մասին օրենսդրական նախաձեռնությունը ուղարկվել է ՀՀ կառավարություն:

 -<ՀՀ-ում բնակվող իրաքահայերի ինտեգրման> հայեցակարգից բխող միջոցառումները համակարգող խորհդի աշխատանքների շրջանակներում մշակվել է համակարգող խորհրդի գործողությունների ծրագիր ժամանակացույցը, կայացել են խորհրդի նիստերը, մշակվել է <ՀՀ-ում բնակվող իրաքահայերի ինտեգրման> հայեցակարգից բխող միջոցառումների նախագիծը, Դարբնիկում հանդիպում է տեղի ունեցել իրաքահայերի հետ, վերհանվել են իրաքահայերին հուզող խնդիրները, պարբերաբար հանդիպումներ են տեղի ունենում Իրաքահայերի միության ղեկավարների հետ, որոնց ընթացքում քննարկվում են անձնագրերի և այլ փաստաթղթերի հետ կապված հարցեր:                                       -Թուրքիայում բնակվող ՀՀ քաղաքացիների հիմնախնդիրները ուսումնասիրելու նպատակով ՀՀ վարչապետի որոշմամբ ստեղծվել է աշխատանքային խումբ, որը ղեկավարում է ՀՀ սփյուռքի նախարարի տեղակալը: Պատրաստվել է Թուրքիայում բնակվող ՀՀ քաղաքացիների հիմնախնդիրների մասին տեղեկանք: 


	26. Հայկական համայնքների կազմակերպման, զարգացման և  համախմբման խթանում
	-Հայկական ինքնության շուրջ Սփյուռքի համայնքների միավորմանն ու համախմբմանը, համայնքային ինքնակառավարման կառույցների ստեղծմանն ուղղված միջոցառումների նախաձեռնում:

Գործող և ձևավորվող կառույցների շուրջ համայնքների համախմբման խթանում:

Աջակցություն Հայաստանի հետ այդ կառույցների կապերի ամրապնդմանը և զարգացմանը:

	-Հայաստան-Սփյուռք գործակցության ամրապնդման և զարգացման նպատակով շարունակվել են աշխատանքները  Սփյուռքի հայ համայնքների, համահայկական, հասարակական կազմակերպությունների, հոգևոր կառույցների հետ:                                                                                               -Համագործակցության համաձայնագրեր են կնքվել մի կողմից` ՀՀ սփյուռքի նախարարության և Ռուսաստանի հայերի միության, մյուս կողմից` ՀՀ ՍՆ և Համաշխարհային հայկական կոնգրեսի  միջև` հայապահպանական համատեղ ծրագրեր իրականացնելու նպատակով:                                                                         -Մշակվել և միջպետական համաձայնեցման է առաքվել ՀՀ սփյուռքի նախարարության և Բելառուսի ազգությունների և կրոնների գործերով Լիազոր ներ​կա​​​յացուցչի միջև ազգային փոքրամասնությունների իրա​վունք​ների ապահովման բնագավառում համագործակ​ցու​թյան Հու​շա​գրի նախագիծը: Նոյեմբերին Ուկրաինայի արտաքին գործերի նախարարի՝ ՀՀ,   Ռոստովի մարզի նահանգապետի ՀՀ և ՀՀ նախագահի այցը Թուրքմենստան նախապատրաստելու նպատակով մշակվել և ՀՀ ԱԳՆ է ներկայացվել Ուկրաինայի, ՌԴ Ռոստովի մարզի և Թ Թուրքմենստանի հայ համայնքների մասին համառոտ տեղեկանք և առաջարկություններ համայնքի հիմնախնդիրների լուծման ուղղությամբ:                                                                -Հայ-ղազախական միջկառավարական հանձնաժողովի 4-րդ նիստին նախարարության կողմից առաջարկվել է քննարկել Հայաստան-Ղազախստան ուղի ավիաչվերթ կազմակերպելու հարցը, որն իր դրական լուծումն է ստացել ս. թ. դեկտեմբերի 11-ից:
-Ուսումնասիրվել են Թուրքմենստանի ազգային և կրոնական փոքրամասնությունների իրավունքների պաշտպանության օրենսդրությայն և քաղաքականության հետ կապված հարցերը և այդ համատեքստում` հայ համայնքի խնդիրները:                                                                                            -Իրականացվել է ՀՀ կառավարության կողմից հաստատված <Վրաստանի հայ համայնքի գործունեության աջակցության> ծրագիրը:                                                     -Ապահովվել է մասնակցություն <Սամցխե-Ջավախք-Ծալկա> տարածաշրջանի հայապահպանությունը և ջավախքահայության իրավունքների պաշտպանությունը՚ խորագրով սեմինարին, <Իմ Թիֆլիսը> մշակութային երեկոյին, Ազգայնականության և խաղաղության հետա​զո​տու​​թյունների ինստիտուտի նախաձեռնած <Վրաստանի ներ​կա սոցիալ-քաղաքական զարգա​ցումները> թեմայով կլոր սեղա​նի աշխատանքներին, աշխատանքներ են տարվել բարձրացված խնդիրների վերլուծության, լուծման ուղիների մշակման ուղղությամբ:                                                                                                                        -Զգալի աշխատաքներ են տարվել ըստ տարածաշրջանների հայկական կազմակերպությունները համակարգող խորհուրդներ ստեղծելու և համապատասխան ծրագրեր մշակելու,  ուղղությամբ: Մշակվել է 2011թ. նախատեսվող Սփյուռքի համայնքների և կազմակերպությունների ղեկավարների համահայկական համաժողովի ծրագիր-ժամանակացույցը:              ՌԴ տարբեր տաարծաշրջաններում կազմակերպվել են հավաք-հանդիպումներ հայկական համայնքային կառույցների, հասարակական և այլ կազմակերպությունների ներկայացուցիչների մասնակցությամբ:

